
32-2 Naammagittaalliortup isumaqatigiissuteqarneq malillugu tu-
nuarsimanera-nik imaluunniit qinnuteqaatiginagu soraarsin-
neqarsimaneranik apeqqut. Sulisitsisup suliffiup avataani na-
ammagittaalliortumut saaffiginnissima-nera pillugu apeqqut
ilanngullugu.
A-p, Peqqinnissaqarfimmi assistentitut isumaqatigiissutit malil-
lugit atorfeqarti-tap, Ombudsmandimut naammagittaalliuutigaa
unnuit arlaanni neriniartar-fimmiitilluni qullersarisaminit oqaat-
sitigut akornusersorneqarsimalluni,tassami neriniartarfimmi
isersimasut allat tutsaanni avoqqaarisimammani, naak napparsi-

manerminik nalunaaruteqarsimagaluarluni llloqarfiliarsimam-
mat,  tamannalu ilutigalugu ulluinnarmi tullermi oqaloqatigin-
nikkiartoqqusimagaani.
A naammagittaalliuutigaattaaq suliffimminik oqaasiinnartigut
marloriarluni oqaloqateqartarsimanermi kingorna ilisimatinne-
qarsimalluni napparsiman-ngikkuni suliartortariaqarluni, naallu
matuminnga oqarfigineqarsimagalurluni agginngimmat allagar-
sisinneqarsimavoq isumaqatigiissuteqarneq malillugu soraartoq.
Neriniartarfimiinnerup nalaani pisimasut pillugit Ombudsmandi
naammagit-taalliuummut oqaaseqarpoq qularnarunnaarsinne-
qarsinnaanngitsoq A’p pisortaata nipangersimasussaassutsini
unioqqutissimaneraa, kisiannili A-mik imatut iliorluni, tassalu al-
lat oqaloqatigiinnermik tusanngitsoorsimanissaat nalorninar-
toqarluni, atassuteqarfiginninnermigut ingerlatsinermi pissu-
sissa mut kusanartumut akerliusumikiliorsimasoq.
A-p atorfeqartitaanerata taamaatinneqarsimanera pillugu A-p
sulisitsisuata suliamik suliarinnissimanera Ombudsmandip
isornartorsiorpaa oqaaseqarlu-nilu A-p isumaqatigiissut malil-
lugu tunuarsimanera uppernarsarneqarsiman-ngitsoq. Tamatu-
munnga atassuteqartumik A’p pisortaminik oqaloqateqar-nerani
oqaloqatigiissutigineqartunik allattuisoqarsimannginnera isorn-
artor-siorpaa.
A’p sulisitsisuata A’p atorfeqartitaanerata kipitinneqarnissaa
kissaatigiguniuk, tamanna qinnuteqaatiginagu soraarnissaq pil-
lugu maleruagassat malillugit pisimasariaqaraluarpoq.
Tamanna peqatigalugu Ombudsmandip peqqussutigaa A’p suli-
sitsisuata A’p atorfeqartitaanerata taamaatinneqarnera pilugu
suliaq suliareqqissagaa. (J.nr. 11.32.10.4./77-95)

A’p naammagittaalliuutigaa,

siullermik, napparsimmavimmi, A’p atorfeqarfigisaani, pisortap ator-
fimminut tunngasumik nipangersimasussaanini unioqqutissimagaa talli-
manngornermi 10. november 1995-imi akunnittarfiup neriniartarfittaani
inuit allat najuuttillugit napparsi manermik nalunaaruteqarsimaneq sulisin-
naannginnermillu nakorsap allagarsiussaa pillugit isornartorsiuilluni nikas-
saallunilu naammagittaalliortumut oqaaseqarsimaner migut,

aappassaanik napparsimmavimmi pisortaasut naammagittaalliortoq
oqarasuaa tikkut nalunaarfigisimagaat  “ajunnginnerpaassasoq suliffimmi-
nut takkuteqqinngip pat”, taavalu naammagittaalliortoq allakkanik, isu-
maqatigiissuteqarneq malillugu soraarnerminik imalinnik, tigusaqarsimall-
uni.

Napparsimmavimmut direktøri 27. december 1995-imi suliamut nammi-
neq imminut sinnerluni napparsimmavimmilu pisortaasut sinnerlugit ima-
attumik oqaase qaateqarpoq:

“A’p suliamik/pisimasumik saqqummiussinera eqqunngilaq. Ilisimatitsissutigi-
neqassaaq A assistentitut ...-mi atorfeqartitaasimasoq ukioq manna julip aallaqqa-
ataanit novembarip 27-at tikillugu. 

A’p atorfinitsinnearnerani erseqqissarneqarsimavoq suliap suussusia pingaar-
tilllugu inuit napparsimanertik pissutigalugu takkutinngitsuukulasut sulisorineqar-
sinnaanngitsut. Qaammatini 5-ni A’p atorfeqarfigisaani taakkunani A’p ullut 22-t,
piffissanut takkutinngitsoorfiusunut 6-nnut agguataak kat, napparsimaffigisimavai.

Pineqartoq kingusinnerpaamik pingasunngornermit 8. november 1995-imit nap-
parsimanerminik nalunaaruteqarsimavoq. Novembarip 10-ata unnuaani ataatigut
atsiortup nalaatsortumik A neriniartar fimmi aliikkusersuisoqartillugu naapissima-
vaa. Tamanna pillugu qinnuigineqarpoq ataasinngornermi novembarip 13-iani
nammineerluni oqaloqateqarnissamut aggeqqullugu. Nalungisakka malillugit ta-
amanalunaaruteqarneq allanit susassaqanngitsunit tusarneqanngilaq.

Pineqartoq 14. november 1995-imi ataatigut atsiortumut oqarasuaatikkut saaffi-
ginnissuteqarpoq, naallu aliikkusersuinermi peqataasimagaluarluni tamakkiisumik
sulsinnaannginnini aalajangiusimallu gu. Periarfissami tassani erseqqissarneqar-
poq napparsimanerup nalaani akissarsiaqartitsisinnaaner mut aalajangiisuusoq
tassaasoq pineqartup tamakkiisumik sulisinnaassuseqannginnissaa, pineqartorlu
tamakkiisumik sulisinnaassuseqannginngikkuni suliartornissaminut pisussaasoq.

ulloq 27. november 1995-imi A allaffeqarfik atassuteqarfiginagu matuersaatimi-
nik napparsimma vimmut tunniusseriitsiarnermi kingorna ataatigut atsiortumut
oqarasuaatikkut saaffiginnissuteqarpoq. Aperivorlumi sulairtussanerluni. Taassu-
munnga ilisimatitsissutigineqarpoq sulisinnaassuseqaruni suliartornissaminut pi-
sussaasoq. Suliartorumanngimmat sulisinnaassuseqarnerarmallu nammineq kissa-
ateqarnini malillugu soraartutut paasineqarpoq. Tamanna allakkatigut up-
pernarsarneqarpoq.

Pineqartumik eqqortumik pineqarsorisimannginnera ajuusaarutigineqarpoq. Su-
liaq maanngaan niit maleruagassat atuuttut suliassaqarfimmilu iliortaasiusoq ma-
lillugit suliarineqarsimavoq”.

Napparsimmaviup pisortaata napparsimmavimmilu pisortaasut tusarnia-
assum mut akissutaannut A oqaasiinnartigut imaattumik oqaaseqarpoq:

“Akunnittarfimmi oqaloqatigiinneq A’p imatut eqqaamavaa, napparsimmaviup
pisortaa nipitooru jussuarmik oqaluttoq, najuuttullu allat oqaloqatigiinneq tusa-
anngitsoorsinnaanngikkaat.

A’p marlunngornermi tulliusumi napparsimmaviup pisortaanik oqarasuaatikkut
oqaloqateqarner mini napparsimasutut nalunaarsimanini, matumunnga ilanngul-
lugu nakorsamut katsorsartikkiartortarni ni, erseqqinnerusumik nassuiaateqarfigi-
niaraluarpaa, kisiannili napparsimmaviup pisortaata A nalunaarfigisimavaa “tusa-
rumanngikkini” aqagumullu suliartunngikkuni soraarsinneqarsimasutut imminut
isigisinnaasoq”.

Aammattaaq naammagittaalliortup ilisisarisimasaanit allakkat assiline-
rannik A nassiussisimavoq, akunnittarfimmi pisimasup eqqartorneqartup
pinerata nalaani najuussimasumit, taassumalu pisimasup ingerlasimanera
imatut allaatigaa:

“Unnuk taanna nal. 23.00-ip missaani A ilagalugu akunnittarfimmi inimut iser-
punga, inilu inoqangaatsiaqaaq.

Takuara angutip qallunaap annernartorujussuarnik iseqarluni isigigaatigut, taku-
neqarsinnaavorlu kamattorujussuaq.Imminut oqaluutiitigaluni tungitsinnut agger-
torlu nerrivik ornippara ingillungalu, angut taanna ilisarisimanngilara.

Nerrivimmut ingillungalu tunummut qiviarpunga isumaqaramami A tununnguan-
niittoq. Takuara angutip A oqaluukkaa nuannaanngippaloqisutullu isikkoqarluni.
Kinguninngua A takkuppoq tupassima qaluni oqarlunilu pisortami nuanninngitsor-
passuarnik oqarfigisimagaani, angerlarniarlunilu.

Oqartariaqarpunga sulisitsisup sulinerup avataatigut taamatut iliorluni inuillu ta-
ama amerlatigisut akornanni taamatut pissusilersornissamut imminut pisinnaatita-
anera tupigusuutigigakku.  ...”

Paasissutissanik tapertanik taakkuninnga saqqummiussivigineqarner-
mini napparsimmaviup pisortaa nalunaarpoq “nassuiaatitut allakkat 27. de-
cember 1995-imeersut imarisaat suliap/pisimasup ingerlaneranik piviusumik matus-
sutissiisutut nangillutik isigineqartut”.

Paasissutissat pigineqartut tunngavigalugit imaattut suliap ingerlanera-
nut tunngavilersuutigitinneqarsinnaapput:

A 1. august 1995-imit atuutilersumik ... napparsimmaviani assistentitut
aalaja-ngersimasumik atorfinitsinneqarpoq.

A pingasunngornermi 8. november 1995-imi napparsimanerminik nalu-
naarute qarpoq tallimanngornermilu 10. november 1995-imi naammagit-
taalliortoq nakorsamik atassuteqarfiginnippoq, nakorsarlu naammagittaal-
liortup napparsimanini pissutigalu gu sap.ak. 3-ni sulisinnaanngineranik al-
lagartaliivoq.

Ullup taassuma unnukkuani, nal. 23.00-ip missaani naammagittaallior-
toq Akunnit tarfimmiippoq aliikkusersuilluni katerisimaartoqarnera pissu-
tigalugu, tassanilu A’p pisortaa najuupportaaq.

Pissutigitinneqartariaqarpoq inimi katerisimaarfiusumi inuit amerlanga-
atsiartut najuummata.

A’p pisortaata tamatumunga atasumik A atassuteqarfigaa qinnuigalugulu
ataasinngornermi 13. november 1995-imi nammineerluni oqaloqatiginnik-
kiartoqqullu gu.

A’p unnerluutigaa pisortarisami inuit allat najuutsillugit ajuallannartu-
mik nikas saasumillu nipeqarluni atassuteqarfigigaani.

A’p pisortaa suliamut oqaaseqarsimavoq A’p pisimasoq pillugu suliami
saqqum miussinerani isumaqatiginagu, susassaqanngitsullu A-mik oqa-
loqateqarnini tusar naarsimanngikkaat.

Matuma kingorna ataasinngornermi 13. november 1995-imi A’p pisor-
tani atassuteqarfiginngilaa, aatsaalli marlunngornermi 14. november 1995-
imi pisortani oqarasuaatikkut atassuteqarfigalugu.

Oqaloqatigiinnermi tassani oqaluussinerup eqqoqqissaartumik sunik
imaqar nera paasinarsisinneqarsimanngilaq, oqaloqatigiinnermi taanna pil-
lugu suliami allattukkanik nassaassaqanngimmat.

Taamatuttaaq kingorna 27. november 1995-imi oqarasuaatikkut oqa-
loqatigiin neq, napparsimmaviup pisortaata tusarniaassummut akissum-
mini unnersuussutigi saa, pillugu allattukkanik peqartoqanngilaq, kisiannili
naammagittaaliortup oqaloqati giinneq taanna oqaaseqarfigisimanngilaa.

28. november 1995-imi napparsimmavimmi pisortaatitat teknikkimut
tunngasunut immikkoortortaqarfimmut suliassiissummik allagartaliipput
naammagittaalliortup allaffimmini oqarasuaataata peerneqarnissaa pillugu.

Ulloq taanna naammagittaalliortoq napparsimmaviup sulisoqarnermut
immik-koortortaqarfianit allaffigineqarpoq ilaatigut imatut  oqaasertalim-
mik:

“Matumuuna uppernarsarneqassaaq napparsimmavimmi pisortaatitat isumaqati-
giissuteqarfi gereerlugit atorfinnit tunuartutit... illit nammineq kissaateqarnerit ma-
lillugu 27. november 1995-imiit atuutilersumik”.

30. november 1995-imi sulisoqarnermut immikkoortortaqarfiup naluna-
arsuutitut allagaq imaattoq Sulisoqarnermut Pisortaqarfimmut nassiuppaa:

“Ilanngullugu nassiunneqarpoq soraarniarluni nalunaarneq A-mut tunngasoq...
Pineqartoq ...mi assistentitut atorfeqartitaasoq 27. november 1995-imi soraartussa-
tussanngortinneqarpoq, tak. allakkiap assilinera ilanngunneqartoq”.

4. december 1995-imi Sulisoqarnermut Pisortaqarfiup A imaattunik al-
laffigaa:

“Namminersornerullutik Oqartussat, Sulisoqarnermut Pisortaqarfiup
matumuu na uppernarsassavaa napparsimmavimmi pisortaatitanik isu-
maqatiginnissimanerit malillugu assistentitut atorfinnit tunuartutit... 27.
november 1995-imi atuutilersussa mik”.

Matuma kingorna Ombudsmandi imaattunik oqaaseqarsimavoq:
“Naammagittaalliuutip immikkoortua akunnittarfimmi pisimasoq pillugu A-p

pisortaatalu akornanni oqaloqatigiinnerup allanit tusarneqarsimasori-
nissaanut tunngavissaqanngilanga.

Illuatungaatigut tunngaviutittariaqarpara oqaloqatigiinneq inimi
tamanut ammasumi pisimasoq, tassani inuit allat amerlangaatsiartut
najuussimallutik, ilisima titsissutigineqarsimanngilarlu napparsimma-
viup direktøria oqaloqatigiinnerup allanit tusaaneqannginnissaa qulak-
keerumallugu immikkut aaqqissuussaqarsimanersoq.

Aammattaaq tunngaviutittariaqarpara  oqaloqatigiissutigisat  pinga-
arnersaat tassaasimasoq napparsimmaviup pisortaata A-p napparsima-
nerminik nalunaarnerata eqqoortuussusianik nalornissuteqarsimanera,
A-lu tamanna pissutigalugu qinnuigine qarsimasoq ataasinngornermi
tulliusumi napparsimmaviup pisortaqartitsiviani oqaloqatigineqarnissa-
minut aggeqqullugu.

Atorfeqartitap napparsimanerminik suliffimminut nalunaaruteqarne-
rata pissusia nik sukumiinerusumik nalilersuineq ingerlatsiviup allanut
tusarliusseqqusinnginnera nut ilaavoq, tak. suliassat suliarineqartarne-
rat pillugu inatsimmi  § 27, imm. 1, nr. 6).

Aammattaaq ingerlatsivik atorfeqartitap napparsimanerminik naluna-
aruteqar nerata pissusaa pillugu paasissutissani paasitinneqarsinna-
anermik nalunaaruteqaq qusaanngilaq, tak. pisortat ingerlatsinerat pil-
lugu paasitinneqarsinnaatitaaneq pillugu Inatsisartut inatsisaanni § 12,
imm. 1, nr. 1.

Ingerlatsinermi ileqqup kusanartup nassatarisarpaa ingerlatsivik in-
gerlatsivim milu sulisut paasissutissanik taamaattunik imatut suliarinnit-
tassasut, tassa paasissu tissat susassaqanngitsunit ilisimaneqalernissa-
asa nalorninartoqalerneranik pilerso qaqqunagu.

 Pisimasup ingerlaneranik allaatiginninneq pigineqartoq tunngavi-
galugu isumaqarpunga najoqqutarisassaqarsorinanngitsoq  napparsim-
maviup pisortaata napparsimanermik nalunaarneq taanna pillugu A-p
saaffiginninnera ilumut oqarluni nipangersimasussaatitaanermik uni-
oqqutitsinermik nassataqarsimanersoq imatut, inuit allat oqaloqatigiin-
neq tusarnaarsimallugu. 

Nalilerparali saaffiginninneq imatut ingerlasimasoq oqaloqatigiinne-
rat inunnit allanit tusarnaarneqarsimasinnaalluni.

Taamaattumik isumaqarpunga napparsimmaviup pisortaa qanoq iliu-
useqarner migut ingerlatsinermi ileqqussamik kusanartumik unioqqutit-
sisimasoq.

Tamatumunnga atasumik imaattunik oqaaseqarnissannut pissutis-
saqarsoraara, paasissutissat  pigineqartut malillugit  tunngavissaqarso-
rinanngitsoq A-p pisimasuti gut oqaluttuarineqartutigut napparsimaner-
minik  nalunaaruteqarnera pillugu oqaloqa tiginnikkiartoqqunissaanut
pisariaqartitsisunik.

A-mik oqaloqatiginnikkiartoqqusineq taamaalilluni naammagittaal-
liortumut allakkatigut imaluunniit oqarasuaatikkut naammagittaallior-
tup suliffianinngaanniit mianersortumik periaaseqarluni  nalunaarutigi-
neqarsimasariaqaraluarpoq.

Naammagittaalliuutip immikkoortua A-p soraarneranut  tunngasoq
pillugu tunngaviutissinnaavara A napparsimmavimmi pisortaatitanik
marloriarluni oqarasuaa tikkut oqaloqateqareernini, tassalu 1995-imi
novembarip 14-iani 27-anilu, tunuliaqu taralugit atorfimminit soraarsi-
masoq.

Napparsimmavimmi pisortaatitat ilisimatitsipput A oqaloqatigineqar-
nermini siullermi, tassa 14. november 1995-imi, napparsimanerup nala-
ani sulinngiffeqartitaa nermut maleruagassat pillugit ilitsersorneqarsi-
masoq, A-lli unnerluutigalugu nappar simmavimmi pisortaatitat oqa-
loqatigiinnermi taassumani imatut  iliornermik ersersitsisimasut, soraar-
sinneqarumanerminik nalunaaruteqarnertut paasisariaqakkaminik.

Oqaloqatigiinneq taanna pillugu suliami allattukkanik pigisaqar-
toqanngimmat oqaloqatigiinnermik taassuminnga A-p nassuiaateqarfi-
ginninnerata qaangiinnarnis saanut pissutissaqanngilanga, tamannalu
isumaqarpoq oqaloqatigiinneq naammagit taalliortup matuma kingorna
isumaqatigiinneq malillugu soraarneranut uppernarsaati tut atorsinna-
anngitsoq.

Naatsorsuutigisariaqarparali napparsimmaviup pisortaata oqaloqati-
giinnermi nalunaarutigisimassagaa A oqaloqatigiinnerup aqaguani suli-
artunngippat soraarsin neqassasoq.

Oqaloqatigiinnerup aappa 27. november 1996-imi pisoq pillugu na-
ammagittaal liuutigineqartumi allaganngukkanik uppernarsaatis-
saqannginnerup nassatarisaanik aamma A-p oqaloqatigiinneq taanna
pillugu oqaaseqarsimannginera pissutigalugu nalilersunngitsoortari-
aqarpara oqaloqatigiinneq taanna naammagittaalliortup soraar nissaa
pillugu isumaqatigiissuteqarnermik nassataqarsimanersoq imaluunniit
oqaloqatigiinneq A-mik oqarfiginnilluni, pissusissaq eqqorlugu iliuuse-
qarluni soraar sitsinermik kinguneqarsimanersoq.

Isumaqarpungali tunngavilersuutigisariaqarlugu A-p oqaloqatigiin-
nerup pinera ni, soorlu inuup naammagittaalliuutigineqartup tusarnia-
assummut  akissutaani taaneqarsimasutut, ilisimatitsissutigisimagaa pe-
qqissutut sulisinnaalluni, suliffimmi nulli aggernissani kissaatiginngik-
kini.

Oqarasuaatikkut oqaloqatigiinneq 14. november 1995-imi pisoq pil-
lugu ilisimatitsissutigineqartut tunngavigalugit isumaqarpunga pisima-
soq, tassalu A-p matuersaatiminik napparsimmaviup aqutsisoqarfianut
tunniussisimanera, isumaqati giissup malillugu soraarneranut uppernar-
saatitut atorneqarsinnaanngitsoq, miserrati gineqarsinnaanngimmammi
A oqarasuaatikkut oqaluussinerup pineqartup kingorna isumaqarsimam-
mat piffissap tamatuma nalaanili soraarsinneqareersimalluni.

Pisimasut ingerlanerannik ilisimatitsissutigineqartunik, tassalu A-p
napparsima nerminik nalunaaruteqarneraniit naammagittaalliuutigine-
qartup naammagittaalliortu mik isumaqatigiissuteqarsimaneq malillugu
soraarneraalluni allagaa 28. november 1995-immersoq tikillugu, tamar-
miusumik nalilersuinera tunngavigalugu tunngaveqar tumik paasisari-
aqarsimavara A-p isumaqatigiissuteqarneq malillugu tunuarsimasori
nissaanut tunnngavissanik naammattunik pigisaqartoqanngitsoq.

Matumuuna pingaartumik taassavara pissutsinut A-p atorfinitsinne-
qarneranut tunngasunut isumaqatigiissut atuuttoq, tassalu Kalaallit Nu-
naanni Naalakkersuisut aamma Sulinermik Inuussutissarsiuteqartut Kat-
tuffiata akornanni niuernermi allaffim milu sulisunut isumaqatigiissuta-
anni 13. juli 1993-imeersumi § 36, malillugu soraar nissamik siumut ili-
simatitsinermut maleruagassat immikkut ittut atuummata.

Taamaalilluni sulisitsisup taamatullu sulisorineqartup tungaaniit so-
raarnissamik kalerriineq isumaqatigiissutitigut atuuttoq pissutsini A-p
atugarisaani qaammat ataasiuvoq qaammatip naanerata tungaanut.

Uppernarsarneqarsimanngilaq A soraarnissaq pillugu kalerriinissa-
mik tassan-nga taamaatitsisimanersoq.

A nammineerluni  isumaqatigiissutip maleruagassartai malillugit
atorfimminit soraarniarsimanngimmattaaq tunngavilersuutigisariaqar-
para A-mik soraarsitsineq qinnuteqaatiginagu soraarnermut maleruaga-
ssat malillugit pisimasariaqaraluartoq.

Tamatuma nassataraa napparsimmavimmi pisortaatitat soraar-
sitsisoqanngin nerani suliami piviusut pillugit A-p suliami peqataasutut

isumaanik tusarniaasimasari aqaraluartut, tak. pisortat ingerlatsine-
ranni suliassat suliarineqartarnerat pilllugu inatsisartut inatsisaanni §
19, imm. 1 (suliassat suliarineqartarnerat pillugu inatsit).

Matuma saniatigut soraarsinneqarneq pillugu suliani taamatuttaaq
suliap inatsisit tungaatigut tunngavigisaa pillugu peqataasup isumaanik
tusarniaanissamut inatsisitigut aalajangersagaanngitsumik  pisussaaffe-
qarpoq (sulisitsisup suliamik inatsisitigut nalilersuinera uppernarsaatis-
sanillu eqqarsaatiginnilluaanissaa).

Peqataasup isumaanik tusarniaasussaanerup taamaalilluni nassata-
raa sulisitsi sup suliamik paasinninnera pillugu allaganngorlugu nas-
suiaammik A nassiussivigine qarsimasariaqaraluartoq A matuminnga
oqaaseqarfiginninnissamut periarfissalerlu gu.

Tunngavilersuuteqartussaaneq suliassat suliarineqartarnerat pillugu
inatsisip § 24-ani allaatigisaavoq, tassani allassimalluni aalajangiiner-
mut tunngaviusumik nalunaarummi innersuutigineqassasut inatsisini
maleruaqqusat aalajangiinermi tunngavigineqartut maleruaqqusat tam-
akku malillugit aalajangiineq oqartussaasuni sulisut isumaannik tunnga-
veqarpat tunngaviusumik nalunaarummi taaneqassapput taaq pissuta-
asut pingaarnerusut isummat tamakkua atornerannut aalajangiisuuneru
sut.Tunngaviusumik nalunaarummi pisariaqarpat naatsumik erseqqis-
sarneqassapputtaaq paasissutissat suliami pissusiviusunut tunngasut
aalajangiinermi annertuu mik pingaartinneqartut.

A-mik soraarsitsineq pillugu suliassat suliarineqartarnerat pillugu in-
atsisip maleruagassartaanut naapertuuttumik soraarsitsinermut pissuta-
asumut naleqqiussil luni taamatullu piffissaq sivikitsoq atorlugu siumut
kalerriilluni soraarsitsinermut naleqqiussilluni pissuteqartitsisoqarsi-
masariaqaraluarpoq

Matuma kingorna tunngaveqartumik paasisariaqarpara napparsim-
mavimmi pisortaatitat napparsimmaviup pisortaata A-llu oqarasuaatik-
kut oqaloqatigiissima nerannut malitsigisaanillu oqarasuaatikkut oqa-
loqatigiinnermut kingullermut naleq qiussilluni suliamik suliarinnissi-
manerat isornartoqarsimasoq.

Peqqussutigissavara napparsimmavimmi pisortaatitat A-p soraarnera
pillugu suliamik suliarinneqqissasut.

Tamatumunnga atasumik napparsimmavimmi pisortaatitat isumaliuti-
gisaasa inernerinik paasissuutissinneqarnissara qinnutigissavara.

Naggataatigut allattuisussaatitaaneq pillugu nalunaajaatinik qassii-
nik taasaqas saanga.

Pisortat ingerlatsinerat pillugu paasitinneqarsinnaatitaaneq pillugu
Inatsisartut inatsisaanni § 6-imi, imm. 1-imit erserpoq suliassani inger-
latsinermut oqartussanit aalajangiiffigineqartussani oqartussaq paasis-
sutissat suliami pissusiviusunut pingaaruteqartut, oqartussat oqaatsiti-
gut pisimasaasa, imaanik allattuissasoq. Taamaattorli tamanna atuutinn-
gilaq paasissutissat suliap uppernarsaatissartaanit erserpata.

Aalajangersagaq maleruagassamik inatsisinit aalajangigaanngitsu-
mik taperta qartinneqassaaq ima siunertalimmik, ingerlatsinermi ile-
qqoq pitsaasoq aammattaaq tassaasoq suliamik suliarinninneq pillugu
paasissutissanik pingaarutilinnik allattuisar neq, s.i. illuatungerisap
tungaanut oqaatsitigut paasisitsineq. Taamatuttaaq pisus saaffigineqar-
poq, suliami aalajangiineq qaqutigoortumik pisumik oqaatsit atorlugit
nalunaarutigineqassappat, aalajangiinerup imarisaanik suliamut al-
lattuisoqarnissaa.

Napparsimmaviup pisortaata A-mik akunnittarfimmi oqaloqateqarne-
ranut naammagittaalliortullu napparsimmaviup direktørianik 14. novem-
ber 1995-imi oqarasuaatikkut oqaloqateqarsimaneranut naleqqiussilluni
napparsimmaviup pisortaata pisortat ingerlatsinerat pillugu paasitinne-
qarsinnaatitaaneq pillugu inatsisartut inatsisaanni aalajangersagaq
oqaatigineqartoq naapertorlugu oqaloqatigiin nerit marluk taakkua pil-
lugit suliassamut nalunaarsuutinik allattuinissaminut pisus saaffeqar-
poq, taakkua A-p soraarsinnissaanik  aalajangernermut tunngaviusumut
ilaatinneqarsimappata.

Oqaluinnarluni oqaloqatigiinnerit taakkua aalajangernermut tunnga-
viusumut ilaatinneqarsimanngippata allattuisussaatitaaneq  inatsisitigut
aalajangigaanngitsoq naapertorlugu nalunaarsuutinik allattuisoqarsi-
masariaqaraluarpoq.

Oqarasuaatikkut oqaloqatigiinneq kingullerpaaq 27. november 1995-
imi pisoq, tamatumani A-mut allakkaniittunut unnersuussisoqarluni al-
lakkanilu taakkunani nalunaarutigineqarluni isumaqatigiinneq malil-
lugu soraarsimasoq, pillugu pisortat ingerlatsinerat pillugu paasitinne-
qarsinnaatitaaneq pillugu inatsisartut inatsisaani § 6, imm. 1, malillugu
allattuisussaatitaaneq malinneqartussaavoq, A-mummi allakkani malin-
naasuni oqaloqatigiissimanermut unnersuussinermi oqaloqatigiissima-
nerup sunik imaqarneranik taasaqartoqanngimmat, tamatumuunakkullu
oqaatsitigut paasissutissiissutigisat suliami allakkiatigut takuneqarsin-
naagaangata allattuisussaa titaanermik pinngitsoortitaanissaq pillugu
inatsisip immikkut aalajangersagartaa eqquutitinneqarani.

Naalisarlugit oqaatigalugit isumaqarpunga suliami atorfeqartinne-
qarnermik taamaatitsinermut tunngasumi allattuisussaatitaanerup ma-
linneqarsimannginnera isornartuusoq”.

Tamatuma kingorna Ombudsmandi, napparsimmaviup direktøriata
kissaateqar neratigut, suliamik malinnaaffiginninnissaq pillugu ataatsi-
miititsivoq.


